
Shri Mangalanayika Ashtakam

ಶ್ರೀಮಂಗಲನಾಯಿಕಾಷ್ಟಕಂ

ಅಂಬಾಮಂಬುಜಧಾರಿಣೀಂ ಸುರನುತಾಮರ್ಧೇಂದುಭೂಷೋಜ್ಜ್ವಲಾಂ
ಆಧಾರಾದಿ ಸಮಸ್ತಪೀಠನಿಲಯಾಮಂಭೋಜಮಧ್ಯಸ್ಥಿತಾಂ .

ನಿತ್ಯಂ ಸಜ್ಜನವಂದ್ಯಮಾನಚರಣಾಂ ನೀಲಾಲಕಶ್ರೋಣಿತಾಂ
ಶ್ರೀಮನ್ಮಂಗಲನಾಯಿಕಾಂ ಭಗವತೀಂ ತಾಮ್ರಾತಟಸ್ಥಾಂ ಭಜೇ .. 1..

ಆದ್ಯಾಮಾಗಮಶಾಸ್ತ್ರರತ್ನವಿನುತಾಮಾರ್ಯಾಂ ಪರಾಂ ದೇವತಾಂ
ಆನಂದಾಂಬುಧಿವಾಸಿನೀಂ ಪರಶಿವಾಮಾನಂದಪೂರ್ಣಾನನಾಂ .

ಆಬ್ರಹ್ಮಾದಿ ಪಿಪೀಲಿಕಾಂತಜನನೀಮಾಖಂಡಾಲಾದ್ಯರ್ಚಿತಾಂ
ಶ್ರೀಮನ್ಮಂಗಲನಾಯಿಕಾಂ ಭಗವತೀಂ ತಾಮ್ರಾತಟಸ್ಥಾಂ ಭಜೇ .. 2..

ಇಂದ್ರಾಣ್ಯಾದಿ ಸಮಸ್ತಶಕ್ತಿಸಹಿತಾಮಿಂದೀವರಶ್ಯಾಮಲಾಂ
ಇಂದ್ರೋಪೇಂದ್ರವರಪ್ರದಾಮಿನನುತಾಮಿಷ್ಟಾರ್ಥಸಿದ್ಧಿಪ್ರದಾಂ .

ಈಕಾರಾಕ್ಷರರೂಪಿಣೀಂ ಗಿರಿಸುತಾಮೀಕಾರವರ್ಣಾತ್ಮಿಕಾಂ
ಶ್ರೀಮನ್ಮಂಗಲನಾಯಿಕಾಂ ಭಗವತೀಂ ತಾಮ್ರಾತಟಸ್ಥಾಂ ಭಜೇ .. 3..

ಉದ್ಯದ್ಭಾನುಸಹಸ್ರಕೋಟಿಸದೃಶೀಂ ಕೇಯೂರಹಾರೋಜ್ಜ್ವಲಾಂ
ಊರ್ಧ್ವಸ್ವನ್ಮಣಿಮೇಖಲಾಂ ತ್ರಿನಯನಾಮೂಷ್ಮಾಪಹಾರೋಜ್ಜ್ವಲಾಂ .

ಊಹಾಪೋಹವಿವೇಕವಾದ್ಯನಿಲಯಾಮೂಢ್ಯಾಣಪೀಠಸ್ಥಿತಾಂ
ಶ್ರೀಮನ್ಮಂಗಲನಾಯಿಕಾಂ ಭಗವತೀಂ ತಾಮ್ರಾತಟಸ್ಥಾಂ ಭಜೇ .. 4..

ಋಕ್ಷಾಧೀಶಕಲಾನ್ವಿತಾಮೃತುನುತಾಮೃದ್ಧ್ಯಾದಿಸಂಸೇವಿತಾಂ
ನೃಣಾನಾಂ ಪಾಪವಿಮೋಚಿನೀಂ ಶುಭಕರೀಂ ವೃತ್ರಾರಿಸಂಸೇವಿತಾಂ .

ಲಿಂಗಾರಾಧನತತ್ಪರಾಂ ಭಯಹಾರಾಂ ಕ್ಲೀಂಕಾರಪೀಠಸ್ಥಿತಾಂ
ಶ್ರೀಮನ್ಮಂಗಲನಾಯಿಕಾಂ ಭಗವತೀಂ ತಾಮ್ರಾತಟಸ್ಥಾಂ ಭಜೇ .. 5..

ಏನಃಕೂಟವಿನಾಶಿನೀಂ ವಿಧಿನುತಾಮೇಣಾಂಕಚೂಡಪ್ರಿಯಾಂ
ಏಲಾಚಂಪಕಪುಷ್ಪಗಂಧಿಚಿಕುರಾಮೇಕಾತಪತ್ರೋಜ್ವಲಾಂ .

ಐಕಾರಾಂಬುಜಪೀಠಮಧ್ಯನಿಲಯಾಮೈಂದ್ರಾದಿಲೋಕಪ್ರದಾಂ
ಶ್ರೀಮನ್ಮಂಗಲನಾಯಿಕಾಂ ಭಗವತೀಂ ತಾಮ್ರಾತಟಸ್ಥಾಂ ಭಜೇ .. 6..

ಓಘೈರಪ್ಸರಸಾಂ ಸದಾ ಪರಿವೃತಾಮೋಘತ್ರಯಾರಾಧಿತಾಂ
ಓಜೋವರ್ದ್ಧನತತ್ಪರಾಂ ಶಿವಪರಾಮೋಂಕಾರಮಂತ್ರೋಜ್ಜ್ವಲಾಂ .

ಶ್ರೀಮಂಗಲನಾಯಿಕಾಷ್ಟಕಂ

ಔದಾರ್ಯಾಕರಪಾದಪದ್ಮಯುಗಲಾಮೌತ್ಸುಖ್ಯದಾತ್ರೀಂ ಪರಾಂ
ಶ್ರೀಮನ್ಮಂಗಲನಾಯಿಕಾಂ ಭಗವತೀಂ ತಾಮ್ರಾತಟಸ್ಥಾಂ ಭಜೇ .. 7..

ಅರ್ಕಾಂಭೋರುಹವೈರಿವಹ್ನಿನಯನಾಮಕ್ಷೀಣಸೌಭಾಗ್ಯದಾಂ
ಅಂಗಾಕಲ್ಪಿತರತ್ನಭೂಷಣಯುತಾಮಂಡೌಘಸಂಸೇವಿತಾಂ .

ಆಜ್ಞಾಚಕ್ರನಿವಾಸಿನೀಂಝಲಝಲನ್ಮಂಜೀರಪಾದಾಂಬುಜಾಂ
ಶ್ರೀಮನ್ಮಂಗಲನಾಯಿಕಾಂ ಭಗವತೀಂ ತಾಮ್ರಾತಟಸ್ಥಾಂ ಭಜೇ .. 8..

ಶ್ರೀಮಂಗಲಾಂಬಾ ಪರದೈವತಂ ನಃ ಶ್ರೀಮಂಗಲಾಂಬಾ ಪರಂ ಧನಂ ನಃ .
ಶ್ರೀಮಂಗಲಾಂಬಾ ಕುಲದೈವತಂ ನಃ ಶ್ರೀಮಂಗಲಾಂಬಾ ಪರಮಾ ಗತಿರ್ನಃ ..
ಅಜ್ಞಾನಿನಾ ಮಯಾ ದೋಷಾನಶೇಷಾನ್ವಿಹಿತಾನ್ಶಿವೇ .

ಕ್ಷಮಸ್ವ ತ್ವಂ ಕ್ಷಮಸ್ವ ತ್ವಂ ಶೈಲರಾಜಸುತೇಽಮ್ಬಿಕೇ ..

ಯತ್ರೈವಯತ್ರೈವ ಮನೋ ಮದೀಯಂ ತತ್ರೈವ ತತ್ರೈವ ತವ ಸ್ವರೂಪಂ .

ಯತ್ರೈವಯತ್ರೈವ ಶಿರೋ ಮದೀಯಂ ತತ್ರೈವ ತತ್ರೈವ ಪದದ್ವಯಂ ತೇ ..

ಇತಿ ಶ್ರೀಮಂಗಲನಾಯಿಕಾಷ್ಟಕಂ ಸಂಪೂರ್ಣಂ .

Goddess Sri Mangalambal Temple is at

Palamadai,Tirunelveli. Sri Neelakanda

Dikshithar Adhisthanam is at Palamadai

(Neelakanda samudram) which is a small village

in TirunelveIi, A Saint (Name Unknown) 4th

generation of Sri Neelakanda Dikshithar, has

composed this Ashtakam upon Goddess Mangalambal.

